
Annotatsiya: Ushbu maqolada oʻquvchilar nutqini oʻstirish yoʻllari va vazifalari, 

shuningdek, nutq oʻstirishning metodik shartlari borasida ma’lumotlar keltiriladi. Shuningdek 

nutq oʻstirish tushunchasi, oʻquvchilar nutqini oʻstirishning mavjud ahvoli, oʻqish darslarida nutq 

oʻstirishning shakl va vositalari, nutq oʻstirishda noan’anaviy usullardan foydalanish haqida soʻz 

yuritiladi. 

Kalit soʻzlar: nutq, temp, tovush, nutqiy mahorat, estetik tarbiya, logoped mashgʻulotl 

Kirish: 

Xalqimizning koʻp asrlik madaniy, ilmiy-ma’rifiy va badiiy tafakkuri, intellektual 

salohiyatining yorqin va bebaho mahsuli boʻlgan oʻzbek tili jahondagi boy va qadimiy tillardan 

biridir. Istiqlol yillarida ona tilimiz tom ma’noda davlat tiliga aylanib, xalqimizni yurtimizda erkin 

va ozod, farovon hayot qurishdek buyuk marralarga safarbar etadigan beqiyos kuch sifatida 

maydonga chiqdi. 

Bugun Oʻzbekistonimiz “Milliy tiklanishdan – milliy yuksalish sari” degan bosh tamoyil 

asosida taraqqiyotning yangi, yanada yuksak bosqichiga koʻtarilmoqda. Mamlakatimizda amalga 

oshirilayotgan keng koʻlamli islohotlar jarayonida davlat tilining hayotimizdagi oʻrni va nufuzi 

tobora oshib bormoqda. 

Davlatimiz rahbari Shavkat Mirziyoyevning Oʻzbekiston Respublikasi Prezidenti lavozimiga 

kirishishga bagʻishlangan Oliy Majlis palatalarining qoʻshma majlisida soʻzlagan nutqida 

ta‘kidlanganidek, “Bugungi kunda “Farzandlarimiz bizdan koʻra kuchli, bilimli, dono va albatta 

baxtli boʻlishlari shart!” degan hayotiy da‘vat har birimizning ongimiz va qalbimizdan mustahkam 

oʻrin egallagan. Shu maqsadda ta‘lim tizimining, oʻqituvchilarning eng muhim vazifasi yosh avlodga 

puxta ta‘lim berish, ularni jismoniy va ma‘naviy yetuk insonlar etib tarbiyalashdan iborat. 

Farzandlarimizni hayotda munosib oʻrin egallashlarini ta‘minlashni yangi bosqichga koʻtarishni 

davrning oʻzi taqozo etmoqda”1 degan edilar. 

Ba’zi bolalar tovushlarni notoʻgʻri talaffuz qilibgina qolmay, ularni bir-biridan farqlay ham 

olmaydilar. Nutqdagi bunday kamchiliklar darslarni oʻzlashtirishda bolalar uchun sezilarli 

qiyinchiliklarni tugʻdiradi. Bunday hollarda logoped mashgʻulotlar yordamiga muxtoj boʻladilar.2 

Yaxshi rivojlangan nutq jamiyatda kishining aktiv faoliyatining muhim vositalaridan biri 

sifatida xizmat qiladi. Oʻquvchi uchun esa nutq maktabda muvafaqqiyatli ta’lim olish qurolidir. 

Asosiy qism: 

Nutqning tovush madaniyati oʻz ichiga nutqning talaffuz tomonini toʻligʻicha oladi. Bunda 

ona tilidagi hamma tovushlarni, soʻzlarni aniq va tushunarli talaffuz etish, nutqdagi tovushlarning 

 
1 Erkin va farovon, demokratik O’zbekiston davlatini birgalikda barpo etamiz. O’zbekiston Respublikasi Prezidenti lavozimiga kirishish tantanali 

marosimiga bag‗ishlangan Oliy Majlis palatalarining qo’shma majlisidagi nutq / Sh.M. Mirziyoyev. –– Toshkent: «O’zbekiston» NMIU, 2017. ––32 b. 
2 fayllar.org/2-oqish-darslarida-ogzaki-nutqni-ostirish-yoli-va-vositalari-v2.html     

intonatsiyasi, tempi, ovoz kuchi, imo-ishora, nutq orqali aloqa qilishning elementar madaniyati-

nutq toni, turish holati va boshqalarga e’tibor beriladi. Tovush madaniyatining asosi-nutq 

tovushlarini eshitish va nutq paytida nafas olish holati ohangdor nutqning kelib chiqishidagi asosiy 

sabab va sharoitlar hisoblanadi3. 

Gʻarb tilshunosligida umumiy maʼnoda “til madaniyati’’ termini ham qoʼllanadi. 1-

maʼnodagi, “Nutq madaniyati’’ tushunchasi adabiy tilni oʼzlashtirishdagi ikki bosqichni qamrab 

oladi: a) nutqning toʼgʻriligi nutqiy mahorat. Nutqning toʼgʻriligi muayyan tilda soʼzlovchilar va 

yozuvchilar tomonida, “ideal’’ yoki umum tomonidan qabul qilingan va anʼanaviy saqlanib 

kelayotgan odatlar, ibrat va namunalar tarzida idrok etiladigan adabiy meʼyorlarga amal qilishdir. 

Nutqiy mahorati esa nafaqat adabiy meʼyorlarga amal qilish, balki oʼzaro mavjud boʼlgan 

variantlardan mazmunan eng toʼgʻri, eng aniq, uslub va vaziyat nuqtai nazaridan eng maqbuli va 

ifodalisini tanlab olish mahoratidir (Masalan: aka—oka —ako; kelyapti—kevotti—kelopti 

variantlaridan birining adabiy meʼyor sifatida tanlanishi). Yuksak nutqiy madaniyat kishining 

umumiy yuksak madaniyatini, fikrlash madaniyatini, tilga nisbatan ongli mexr-muhabbatini 

namoyon qiladi. Nutq madaniyati nazariyasining asosiy tushunchasi til meʼyoridir. 2-maʼnodagi 

Nutq madaniyatining asosiy vazifasi ijtimoiy til amaliyotiga faol taʼsir koʼrsatish maqsadida (tilning 

barcha sathlarida) obʼektiv til meʼyorlarini ularning barqarorlashgan shakllarida, ziddiyatlarida, 

vujudga keluvchi tamoyillarida oʼrganishdir. Zamonaviy Nutq madaniyati nazariy va amaliy fan 

boʼlib, u til amaliyotiga taʼsir etish maqsadida adabiy til tarixi, grammatika, uslubshunoslik va 

boshqa tilshunoslik boʻlimlarining yakunlari va xulosalarini umumlashtiradi. Аlisher Navoiy 

oʼzining butun hayoti va ijodiy faoliyati bilan oʼz davri nutq madaniyatiga, nutq odobiga mislsiz 

hissa qoʼshgan boʼlsa, keyingi davrda yashagan Bobur, Muhammad Solih, Gulxaniy, Nodira, Ogahiy, 

Furqat, Muqimiy va boshqa  shoirlarning asarlari tilida ham oʼsha davr tili va nutq madaniyati 

maʼlum darajada aks etgan, “Yaxshi soʼz—jon ozigʻi’’, “Bugʻdoy noning boʼlmasa ham, bugʻdoy 

soʼzing boʼlsin’’, “Oʼynab gapirsang xam oʼylab gapir’’, “Har neni yemak — hayvonning ishi, har neni 

demak — nodonning ishi’’kabi maqol va hikmatli soʼzlarning paydo boʼlishi ham oʼzbek xalqida 

nutq madaniyatiga  avvaldan eʼtibor kuchli boʼlganidan darak beradi.Oʼtgan asrning 20-yillaridan 

soʼng oʼzbek tilining  xalq tiliga yaqinlashtirilgan milliy adabiy til meʼyorlariga asoslanadi. Bu 

meʼyorlarni shakllantirish ishiga olimlar (Otajon Hoshim, T. N. Qoriniyoziy, S. Ibrohimov, Olim 

Usmon va boshqa), adib-u shoirlar (Qodiriy, Choʼlpon, Аvloniy, Fitrat, Oybek, Gʻafur Gʻulom, 

Аbdulla Qahhor va boshqa) munosib hissa qoʻshdilar4. 

Bolaning rivojlanishi va yosh xususiyatlariga mos nutqiy kompetensiyalarni rivojlantirish 

borasida ilmiy-tadqiqot ishlarini olib borgan olimlarning fikrlarini biz ham qoʻllab-quvvatlagan 

holda bugungi kun talablari darajasida aniq maqsadlarga qaratilgan ishlarni amalga oshirish 

muhimligini ta’kidlab oʻtmoqchimiz. 

Nutqni rivojlantirish nafaqat bolani atrof-olam bilan tanishtirish, balki umumiy psixik 

rivojlanish ustuni hisoblanadi. Bola nutqining rivojlanishi umuman shaxsni va shu bilan birga 

barcha psixik jarayonlarni shakllantirish bilan bog‘liqdir. “Tilni egallash jarayoni – bu faqat 

shunchaki bilimlar, mahorat hamda koʻnikmalarni berish jarayoni emas. Bu, eng avvalo tarbiyadir. 

 
3 “Til va nutq’’ rivojlantirish markazidagi ta’lim faoliyatini rejalashtirish.(Oʻquv qoʻllanma)- T.:,, Innavatsion rivojlantirish nashriyot -batbaa uyi’’, 2023. 

8-bet J:252 bet. 
4 “Oʼzbekiston milliy entsiklopediyasi” N harfi Davlat ilmiy nashriyoti TOShKENT J:367bet 350-351-betlar 

Qalbni tarbiyalash, aqlni tarbiyalash, fikrlar tuzishni shakllantirish, inson ruhiy qiyofasining eng 

nozik qirralariga chidam bilan ishlov berishdir5” 

Koʻpgina tajribalar shuni koʻrsatdiki, nutqi rivojlanmagan oʻquvchi toʻliq shaxs sifatida 

kamol topmaydi6 demak, oʻqituvchi har doim shuni esda tutishi kerakki, nutqni rivojlantirish 

jarayonida shaxsning axloqiy sifatlari shakllantiriladi, aqliy va estetik tarbiyaning muhim vazifalari 

hal etiladi. nutq bu rivojlanishiga koʻmaklashuvchi vositadir.  

Xulosa: 

Xulosa shuki, oʻquvchilarning oʻqish savodxonligi darslarida nutqiy muammolari bilan 

ishlash va ularning nutqining rivojlanishi uchun kerakli yordamlarni oʻrganishga yordam beradi. 

Oʻqish va oʻrganish jarayonida nutqiy muammolarga duch kelsa, ularning oʻqish qobiliyatlarini 

ham oshirishadi. Boshlang‘ich sinf oʻquvchilarining ogʻzaki nutqini rivojlantiruvchi omillar sifatida 

ilg‘or pedagogik texnologiyalar va didaktik metodlar belgilab olindi. Ulardan dars jarayonida 

unumli foydalanib, oʻquvchilarning ogʻzaki nutqini rivojlantirish zarurligi belgilandi. Bolalarning 

nutqini rivojlantirishda savod oʻrgatish, ona tili va oʻqish darslari oʻrni benihoya kattadir. Agar 

oʻqituvchi dars jarayonini toʻg’ri tashkillab bolalar bilan hamohang tarzda ishlay olsa ularni nutqi 

tez va oson rivojlanishiga olib keladi. Bu jarayon esa oʻqituvchidan faqatgina pedagogik mahoratni 

talab etadi. 

